
Shri Bana Ashtakam

ஶ்ரீபா³ணாஷ்டகம்

ஶ்ரீமத்கபர்தி³தடிநீதடஶோப⁴நாய
ஶீதாம்ஶுரேக²பரிகல்பிதஶேக²ராய ।

நித்யாய நிர்மலகு³ணாய நிரஞ்ஜநாய
நீஹாரஹாரத⁴வளாய நம: ஶிவாய ॥ 1॥

டி³ண்டீ³ரபிண்ட³பரிபாண்டு³ரவிக்³ரஹாய
தீ³வ்யஜ்ஜடாபடலமண்டி³தமஸ்தகாய ।

நாகே³ந்த்³ரக்ரு’த்திவஸநாய நிராமயாய
நாராயணப்ரியதமாய நம: ஶிவாய ॥ 2॥

த³ர்வீகராகலிதகுண்ட³லமத்⁴யமாநம் (மண்ட்³யமாந)
க³ண்டா³ய சண்ட³ஸுரஶாத்ரவத³ண்ட³நாய ।

ஆக²ண்ட³லாதி³ஸுரமண்ட³லமத்⁴யமாந (வந்த்³யமாந)
பாதா³ம்பு³ஜாய வரதா³ய நம: ஶிவாய ॥ 3॥

காலாந்தகாய கமலாஸநபூஜிதாய
கல்யாணஶைலபரிகல்பிதகார்முகாய ।

கந்த³ர்பத³ர்பத³ஹநாய கலாத⁴ராய
காருண்யபுண்யநயநாய நம: ஶிவாய ॥ 4॥

விஶ்வேஶ்வராய வ்ரு’ஷபோ⁴த்தமவாஹநாய
வித்⁴வஸ்தத³க்ஷவிஹரா(விஹிதா)த்⁴வரவிப்⁴ரமாய ।

க³ங்கா³த⁴ராய க³ஜதா³நவமர்த³நாய
தோ³ர்த³ண்ட³த³ண்ட³விப⁴வாய நம: ஶிவாய ॥ 5॥

ஸோமாநலார்கபரிகல்பிதலோசநாய
ஸோமார்கவஹ்நிமுநிபுங்க³வஸேவிதாய ।

பூ⁴தேஶ்வராய பு⁴வநத்ரயநாயகாய
பூ⁴த்யங்க³ராக³ஶுப⁴தா³ய நம: ஶிவாய ॥ 6॥

நாநாவிதா⁴க³மரஹஸ்யவிபோ³த⁴காய
ஸ்வீயாநுபா⁴வபரிகல்பிதபா⁴வநாய ।

ப⁴க்தார ப⁴க்திவிவஶாந்மலநாஶநாய
ஸ்வர்கா³பவர்க³ஸுக²தா³ய நம: ஶிவாய ॥ 7॥

லோகத்ரயாத்⁴வ(க⁴)ஹரணோத்ஸுகமாநஸாய
லோகத்ரயார்சிதபதா³ய ஜக³ந்மயாய ।

ஶ்ரீப⁴ட்டபா³ணகவிஸூக்திவிராஜிதாய
கைவல்யதா³நநிபுணாய நம: ஶிவாய ॥ 8॥

॥ இதி ஶ்ரீபா³ணாஷ்டகம் ஸம்பூர்ணம் ॥

